
NAKO: diiri tše 2½

MEPUTSO: 100




	DITAELO:

· Bala dipotšišo ka moka ka šedi pele o thoma go ngwala.

· Šomiša polelo ya maleba mabakeng ka moka.

· Tatelano ya dikarabo e swane le ya dipotšišo.

· Araba dipotšišo ka mo o laetšwego.


	


	KAROLO YA A

TEKATLHAOLOGANYO

POTŠIŠO 1

Bala ditemana tše ka šedi, o tsebe go fetola dipotšišo.
	


Temana A:

	“Mohlopi moratiwa wa pelo ya ka, ditaba ka moka o di kwele lengwalong leo o le hweditšego ka moromiwa wa gago yo o bego o mo romile go nna kua gae.  Moromiwa yo o go tletše le karabo ye e bego e etšwa go tate yo a ntswalago.  Ditaba tša lengwalo ga wa ka wa di kgolwa ka ge o be o naganela bomorwarrago bobe, bjale ka ge ba kile ba re aroganya.  Ke sepetše le wena maetong a gago ka moka, gomme ke ikgodišitše gore lerato la gago ga le phokaphoke, ga le tšewe ke phefo, ke ka lebaka leo o mponago ke le mo.  Ke tlile go go lokolla, le go go botša therešo gore tša lengwalo leo wa go le amogela ke therešo.  Nna ga ke sa le wa lefase le.  Ke bogologolo ke le tlogetše.  Bjale moratiwa, o lokologile.  O ka ikgethela mosadi yo a go swanetšego go bao ba ka kgahlago mahlo a gago.  Ke maswabi go go tsebiša gore o se ke wa dira gore mohlala wa gago o tsebje lefaseng la geno gobane o nyakwa bošego le mosegare, meeding le masoding a dithaba; go nyakwa hlogo ya gago mafateng a kgoro ya mošate wa Lefakong ka baka la ka.”  Mohlopi a sa maketše, a bona Sele a mo swara a mo atla gomme a timelela.

Leratorato: Third Impression: Letl. 114


Temana B:

	Mohlopi o ile a thoma go ipha madila ge a lemoga gore yena le Sele ga e sa le ba go tlo phela mmogo.  Lethabo go yena ya ba ditaba tša maloba.  O ile a thoma go fetoga le go šarelwa.  Dithama tšela tša maphuphurese tša thoma go phohlela, mahlo le ona a šala e le dikoti.  Tše a di kweleng torong, tša dira gore a kgolwe gore Sele ke mogologolo.  Mohlopi o ile a itaya gore, le ge Sele a se sa phela, e le go ya ka toro, ga a tlile go nyala.

Bophelo bja Mohlopi ge bo be bo tsene fase bo phuhlama, bo lewa ke mohlwa, Sele yena o be a e sa phela.  Mohlopi o utolletšwe ka tša go phela ga Sele ke mokgalabje Elekana wa go dula Matlakatle, mo e lego kgauswi le ga bo Sele.  Mokgalabje yo o be a bolela ka ga Sele, yo e lego lekgarebe la go itlhompha.  Ge a bolela tše ka moka, Mohlopi o be a mo theeleditše.  O boletše gape ka ga lesogana leo le bego le ratana le Sele, leo go sa tsebjego mo le lego gona.  Mokgalabje ge a bolela tše ka moka, o be a sa lemoge gore o bolelela nonyana maratetšong.

Mohlopi ge a se no utollelwa ditaba tše, o ile a ipetha sehuba, a leba ga boSele.  O ile a fihla a kokota.  Sele o be a le ka mokutwaneng wa gagwe.  Mohlopi o ile a ipolela pele a ka bulelwa.  Sele o kwele ka lentšu gore ke Mohlopi.  O rile go tsena, a buša a tswalela lebati ka bjako.  O ile a kgopela Sele gore a se mo hlabele lešata.

Mohlopi o ile a thoma go reta Sele, mola yena a mo tsepeletše ka mahlong, e bile a eme matsara.  Sele o ile a lemoga sehlobanyana seo e bego e le leswao la Mohlopi la tswalo.  O rile ge a se no bona se, Sele o ile a ipeletša matsogong a Mohlopi, e ke ke motho yo a bego a hlakane hlogo.  O be a tletše lethabo le legolo, a sega gomme a bile a lla.

Leratorato: Third ImpressionsL Letl. 128


	1.1 Tema ya mathomo e re alela ditaba tša toro ya Mohlopi mabapi le Sele.  Naa o kwana le poleo ye?  Efa mabaka a MABEDI go fahlela karabo ya gago

1.2 Ke tiragalo efe mo temeng ya B, yeo e kgonthišago nnete ya seo Mohlopi a se kwelego go Sele torong, ge a be a re, tatagwe ke yena a ilego a ba arogantšha, e sego bomorwarragwe.

1.3 1.3.1
Ke kgopelo efe ye Sele a e dirilego go Mohlopi mo torong?

1.3.2 Naa Mohlopi o ile a kgona go phetha kgopelo ye?

1.3.3 Fahlela karabo ya 1.3.2. ka go fa tiragalo ye e laetšago se.

1.4 Ke eng tšeo di ilego tša tloga di laetša gore Mohlopi o be a hloka thekgo le go nošetšwa ke lerato la go tšwa go Sele?  Efa mabaka a MARARO go tiiša taba ye.

1.5 Ke eng se se ilego sa thuša Sele go lemoga Mohlopi le ge a be a fetogile?

1.6 Tsopola tiragalo ye e laeditšego gore Sele o ile a tloga a amogela Mohlopi ka pelo ya gagwe ka moka.

1.7 Ge o lebeletše ke eng seo se ilego sa tloga se šušumetša Mohlopi go tsena ka phapošing ya Sele ka mokgwa wo a tsenago ka gona?


	(3)

(2)

(2)

(2)

(2)

(6)

(1)

(2)

(2)




	1.8 Efa tlhalošo ya mebolelwana ye go ya ka mo e šomišitšwego ka gona:

1.8.1 Lerato la gago ga le phokaphoke.

1.8.2 Sele ke mogologolo.

1.8.3 O se ke wa dira gore mohlala wa gago o tsebje.

1.8.4 Sele a ema matsara.

1.9
Naa polelo ya gore mogolo ga a swanelwa go hlokwa baneng e hotše Mohlopi ditabeng tša gagwe bjang?

1.10
Sele le Mohlopi ke mohlala wo mobotse wa baratani.  Naa o kwana le polelo ye? 
Fahlela karabo ya gago ka go fa tabakgolo ye e tšweletšago se.

PALOMOKA YA KAROLO YA A:
	(4)

(2)

(2)

[30]


	KAROLO YA B

KAKARETŠO

POTŠIŠO 2

Bala temana ye ka šedi, gomme o e akaretše ka methaladi ye LESOME.
	


	“Aowa, a re se go jele nako ya gago Mna Maleka.  Re tla no fela re etla go go tshwenya ka dipotšišo.  Se boife.  Re tla nyakišiša taba ye go fihlela re hwetša mmolai.  Fao gona o se ke wa belaela.  Re tla mo nyaka, ra mo nyaka, ra mo nyaka … go fihlela mafelelong re bile re mo humana.  Ga a na boyo le gatee.  Fela ga ke rate go go botša maaka ka gore molato wo re tla o rarolla.  E sa le gosasa kudu go ka bolela seo.  Ke bone melato ye mentši go ka bolela bjalo.  Ka nako o re mola o re o swere molato ka ditsebjana tše tša wona tša magagana, gomme o o tšokatšoka bjalo ka kgabutlana, o go phonyokge mme o wele kua e be gona ge o go paletše.  Nna ka noši ke hloile go šitwa.  Ke kwana le go katana le molato gomme ga ke langwe ka pela goba gabonolo.  Fela re tla no bona.”  O ile a ntšha peipi ya nkgopo gomme a e lokela molomong gwaa!  O be o ka re o belegwe le yona ka mokgwa wo e bego e mo swanela ka gona… o a tseba o ka re ke se sengwe sa ditho tša mmele wa gagwe.  Yoo ke sersanta Maroga ge a apere mebala ya gagwe ka botlalo.
“Go lokile Mna Maleka.  Ke tla romela ngaka le maphodisa go tlo hlahloba le go tlo iša bodulabahu setopo sa mosadi wa gago le go phuruphuša ngwako wo ka moka go bona ge ba ka se hwetše se sengwenyana seo se ka re thušago mo molatong wo.  Re tla leka go go tsebiša ka ga tšwelopele ya rena nako le nako.”  O ile a realo ka lentšu leo le tletšego mošomo, a retologa a leba lebating.


	PALOMOKA YA KAROLO YA B:
	[10]


	KAROLO YA C

THUTAPOLELO

POTŠIŠO 3

3.1
Bala temana ye ka šedi o tsebe go fetola dipotšišo tše di e latelago:
	


	Ba sepetše ba se ba ntaela.  Ke baeng ba mohuta mang ba go se itlhaloše.  Dulelang ka thoko yeo le tla kgonago go bona kgwele ya maoto gabotse.  Ba ntemošitše gore ge ke duletše pejana, ka mo lepatlelong, ke tla iphepa ka papadi ka kgotsofala.


	3.1.1 Ngwalolla mafoko a MABEDI go tšwa temaneng ye o e badilego ao a laetšago:

(a) 
Mo maemo a lediri a laetšago taelo.

(b) 
Mo maemo a lediri a latelwago ke lekopanyi la ‘gore’
	(2)

(2)


	3.1.2 Go na le medirišo ya lediri ye mebedi ye e šomišitšwego.  Ngwalolla dikarolo tša mafoko go tšwa temaneng ye, tšeo di laetšago medirišo ye.

3.1.3 Ngwalolla mafoko a a latelago o laetše bokgole bja go feta bjo bo laetšwago ke mantšu ao a thaletšwego, ka kgato ye tee:

(a) 
Dulelang ka thoko yeo.

(b) 
Ke duletše pele ka moo lepatlelong.

3.1.4 Ngwalolla mafoko a mabedi a a latelago, o fetola mantšu ao a thaletšwego go tšweletša ditlhalošo tše di filwego ka mašakaneng:

(a) 
Ba ntemošitše ka madulo a makaone ka lepatlelong (go itira)

(b) 
Ba tla iphepa ka kgwele ya maoto (go dirana)

3.2
Bala temana ye e latelago o tsebe go fetola dipotšišo.
	(2)

(2)

(2)

(1)

(1)




	Tšatši le lengwe ke ile ka ipha nako, ka bula lefasetere la bophelo.  Ke ile ka bogela botse.  Bafsa ba rena bao ba ipshinago ka bofsa bja bona, ba be ba le moletlong wo o beakantšheditšwego bafsa ke batswadi ba bona.  Ba be ba itshopaganya mebele ye e le ge ba be ba re ba ja leoto.  Tše e bile dipšhešamare go nna ka ge e be e le mathomo go fahlogela tiragalo ye.  Mo gongwe ke be ke ekwa madi a mmele a tšhaba.


	3.2.1 Go tšwa temeng ye o e badilego, ngwalolla dikafoko tše di hlaolago


maina a a thaletšwego.






 2x1 =

3.2.2 Karolo ye e thaletšwego mo temeng ye, ke lefokontši.

(a) Ke ka lebaka la eng e le lefokontši?

(b) Ngwalolla go tšwa lefokong le dikgopolo tše pedi tše di kopantšhitšwego.
	(2)

(1)

(2)


	3.2.3 Go šupŝa eng ka mebolelwana ye e latelago:

(a) Ba be ba eja leoto.

(b) Seo ke bego ke se fahlogela.

(c)
E bile dipšhešamare.





 3x1 =
	(3)

[20]



	POTŠIŠO 4

4.1
Ngwalolla temana ye, o tlatša dikgoba tše di lego mo go yona ka mantšu a a ekišago tiragalo (maekiši) le ao a tšweletšago maikutlo (malahlelwa) a maleba, gore re tle re kwe mohlodi wa yona.  (Thalela mantšu ao o a šomišitšego):
	


	Mmušo wa rena o otlolotše taba ya wona _________ mabapi le go nyakela balwetši ba HIV/AIDS dihlare tša maleba.  Ge go sa tšewe magato mabapi le twatši ye, setšhaba se tla re ________, ka mabitleng naga ya šala e itše __________, go se motho.  Ge go le ka tsela ye, gona ________, re leboga bao ba tlilego ka kgopolo ye _________, ke nnete gore setšhaba se thabetše kgato ye.


	5x1 =
	(5)


	4.2 Ngwalolla mafoko a a latelago o hlama mainagokwa ka mantšu a a lego ka mašakaneng, gore mafoko a a tle a kwagale:

4.2.1 Lesiba ke (ntwa), re seka melato ya gagwe letšatši le lengwe le le lengwe.

4.2.2 O se ipiletše (madi) a le kgole le wena, o tla itshola bjalo ka (ja) eng?

4.2.3 Ke kwele ka (pudi) gore go tše dingwe tša dithuto tša marematlou, go tla ngwalwa ditlhahlobo tša go swana Afrika-Borwa ka moka.

4.2.4
Kgato ye ya tlhahlobo, ke (thoma) a tekatekanyo ya thuto mo



Afrika-Borwa.







 5x1 =


	


	POTŠIŠO 5

5.1
Bala lefoko le ka šedi gore o tsebe go fetola dipotšišo:
	


	Barutwana ba romile tshebi ya dira go loma hlogo ya sekolo tsebe gore, a tlogele go letša mogwane, ka ge seo a se dirago, e le go kgotla semana.


	5.1.1 Ngwalolla dika tše di šomišitšwego mo lefokong le.


 3x1 =

5.1.2 Šomiša dika tše o di filego ka fa godimo mafokong a go kwagala go


laetša ge o tseba tlhalošo tša tšona.




 3x1 =
	(3)

(3)


	5.2 Bala mafoko a ka šedi o tsebe go fetola dipotšišo tše di latelago:

(a) 
Pheladi o tloga a ithwele a yo ba begela ka ga makgolo yo a biditšwego lehono ka masa.

(b) 
O lapišitšwe ke go ithuta dipalontshetshere a edimola ra be ra bona mala le mogodu.

5.2.1 Efa maina a dikapolelo tše di laetšwago ke dikafoko tše di thaletšwego

5.2.2 Ngwalolla dikapolelo tše, o di tliše ka kganetšo.


	(2)

(2)

[10]




	POTŠIŠO 6

6.1 Ngwalolla poledišano ye o šomiša maswaodikga a maleba mo go swanetšego gore molaetša wa yona o kwagale gabotse:
	


	Lenkwe:
	Mosadi o ka re go kokota motho.

	Mokgadi:
	Na e ka ba ke mang mo gare ga bošego

	Lenkwe:
	O ka tseba.  A re theeletše gape.

	Kelelagobedi:
	Kokoo Tshwarelo hle ge ke le hloba boroko.


	5x1 =
	(5)


	6.2 Efa tlhalošo ya seo se bego se rata go tšweletšwa ke seboledi, ka tšhomišo ya mantšu a a latelago:

6.2.1 Tate, ntebelele hle.

6.2.2 Phaahla a Bauba, seatla godimo ga se sengwe hle.

6.2.3 Ntshwarele hle.

6.2.4 Motswadi wa ka, mpulele pelo hle.

6.2.5 Aowa wena! Nkamogele hle.





 5x1 =
	(5)


	6.3 Tatelano ya mantšu le tšhomišo ya maswaodikga di na le mohola kudu mo tlhalošong ya lefoko.  Efa tlhalošo ya mafoko a a latelago.

6.3.1 Mokgadi o rata go rongwa.

6.3.2 Mokgadi, o rata go rongwa.

6.3.3 O rata go rongwa, Mokgadi.

6.3.4 Mokgadi, a rata go rongwa?

6.3.5 Mokgadi a rata go rongwa?





 5x1 =
	(5)




	6.4 Ngwalolla temana ye o lokiša mopeleto wa mantšu a a fošagetšego:
	


	Nakedi o ile a tlogela tsela ya Bohlabela a leba Leboya la kgomo le motho.  O tsene toropšaneng yeo lefsifsi le bofaganego.  Moo o be a letilwe ka mahlo a makhubidu, ba šetše ba boditšwe gore ba itukiše.


	5x1 =

POLOMOKA YA KAROLO YA C:

PALOMOKA YA MEPUTSO:
	(5)

[20]

[60]

100

